
Tarif elektrik TNB
tertakluk kawal selia

Kuala Lumpunr: Sebagai te-
ras sistem elektrik Seme-
nanjung Malaysia, Tenaga
Nasional Bhd (TNB) me-
mainkan peranan yang me-
langkaui fungsi sebuah
syarikat komersial biasa,
apabila tarif, perbelanjaan
dan pulangannya tertakluk
kepada kerangka kawal se-
lia, selain bertanggungja-
wab menyelenggara infras-
truktur bekalan elektrik
yang kritikal.

Berbeza dengan syarikat
yang boleh melaraskan
harga secara bebas susulan
peningkatan kos input, ta-
rif elektrik di Semenanjung
Malaysia ditentukan berda-
sarkan kerangka kawal se-
lia yang ditadbir Suruhan-
jaya Tenaga (ST).

Di bawah Seksyen 26 Ak-
ta Bekalan Elektrik 1990, ST
mempunyai kuasa menen-
tukan tarif dan caj yang
dikenakan oleh pemegang
lesen, tertakluk kepada ke-

lulusan Menteri Peralihan
Tenaga dan Transformasi
Air.

Pengawasan itu turut
meliputi kerangka Peratu-
ran Berasaskan Insentif
(IBR), yang menentukan
kos berhemat dan cekap
yang boleh dipulihkan oleh
entiti terkawal, menetap-
kan sasaran prestasi serta
menyediakan pulangan
yang adil dan munasabah
ke atas aset terkawal.

Justeru, bil elektrik bu-
kan sahaja mencerminkan
kos penjanaan elektrik, te-
tapi turut mengambil kira
sistem kawal selia yang
mengatur tarif, pelaburan
infrastruktur dan pemuli-
han kos.

Tempoh Kawal Selia 4
(RP4), yang berlangsung
dari 1 Julai 2025 hingga 31
Dis 2027, menjadi kerangka
bagi menentukan kos dan
hasil perniagaan elektrik
yang dikawal selia.

